
Reguleringsplan Fiksdal småbåthamn 

 

Administrasjonssjefen si innstilling: 

I medhald av PBL § 12-10/11 godkjenner planutvalet at forslag til detaljreguleringsplan for Fiksdal 
småbåthamn, datert 30.01.2021, blir lagt ut til offentleg ettersyn. 

 

Saksopplysninger 

Bakgrunn: 

Fiksdal småbåtlag søkte i 2018 om dispensasjon frå gjeldande planar for sikring/reparasjon av flomskade 
og utviding av småbåthamna. Sjølv om NVE gav gode råd om plastring og Molde og Romsdal Havn ikkje 
hadde merknader, ønska fylkeskommunen at saka vart løyst gjennom reguleringsplan. Fylkesmannen 
varsla klage på eit eventuelt vedtak om dispensasjon av omsyn til elveosen og friområdet. 
 
Småbåtlaget søkte deretter i 2018 om oppstart av reguleringsendring for å løyse utfordringane. 
Planutvalet gav i oktober 2018 grønt lys for oppstart av planarbeidet, med 3 føresetnader: 
Planomtalen skal vurdere dei nye tiltaka etter naturmangfaldslova – Det skal utarbeidast ROS-analyse – 
Endra plan skal dokumentere at allmenne interesser blir ivaretatt gjennom eit funksjonelt 
friområde/samlingsplass for bygda. 
 
Planarbeidet vart varsla primo januar 2019 og det er registret 6 innspel til arbeidet, alle frå offentlege 
instansar. Det er ingeniør Jostein Bø som har utarbeidd planforslaget og som har kommentert innspela i 
eit eige vedlagt prosess-notat. Vidare er det Norconsult, som har gjort vurdering av naturmangfald. 
 

Vurdering 

Planforslaget erstattar i si heilheit gjeldande reguleringsplan for Osen småbåthamn og vi har heretter 
derfor vald å kalle saka reguleringsplan og ikkje reguleringsendring.  
 
ROS-analyse er utarbeidd slik planutvalet bad om. Analysen avklarar at reguleringsplanen og tiltak i 
samsvar med denne kan gjennomførast utan vesentleg fare eller risiko, verken for omgivnaden eller det 
nye tiltaket. Dette føreset at avgrensingane mot elva blir gjort i samsvar med NVE sine krav. 

Planforslaget inneheld også eit, etter adm.sjefen si vurdering , funksjonelt og tilstrekkeleg stort 
friområde/samlingsplass for bygda. Området GF2 er om lag 3 daa stort (netto) og i tillegg er området 
utover moloen tilgjengelig for allment opphald. 
 
Norconsult har i eit notat av 27.11.2019 gjort vurderingar etter naturmangfaldslova. Samla sett vurderer 
konsulenten at tiltaket vil medføre ubetydeleg til noko negativ konsekvens for naturmangfaldet. 
 
Det går fram av notatet at tiltaket vil berøre eit mindre del av deltaet ved utløpet av Fiksdalselva, men at 
det ikkje ligg føre registreringar av viktige terrestriske eller marine naturtypar eller raudlisteartar i 
influensområdet. Det berørte deltaområdet er lite og vert vurdert til å ha mindre verdiar knytt til 
naturmangfald. Det kan likevel ikkje utelukkast at området kan ha ein økologisk funksjon for fugl, men 
av noko mindre verdi.  
 
Det er registrert eit lokalt viktig gyteområde for torsk i planområdet. For å unngå unødige forstyrrelsar i 
gyteperioden, er det tilrådd å legge anleggsarbeidet utanom gyteperioden, jf. føresegnene § 2.1.1. 
Tiltaket vil elles ikkje påverke mulegheitene for opp- eller nedvandring av anadrom fisk i Fiksdalselva. 
 
Oppsummering 
 
Adm.sjefen viser til at planforslaget svarar ut planutvalet sine føresetnader for tiltaket og gjentar 
vurderinga frå 2018: «I omgrepet berekraftig utvikling må det også finnast plass til menneskelege 
aktivitetar, som gjer det attraktivt å busette seg i bygder og distrikt som Fiksdal og Vestnes, slik at ein 
både opprettheld busetting, attraktivitet og trivsel. Større hamn med tilbod til fleire er eit godt 
bygdeutviklingstiltak, som passar særs godt med utviklinga av nytt bustadfelt i umiddlebar nærleik. Ilag 
med sikring mot elva, vurderer adm.sjefen desse fordelane som klart større enn relativt avgrensa 
ulemper for elveoselandskapet.»  
Utgreiingane som er gjort, styrkar adm.sjefen si vudrering og planforslaget med tilhøyrande dokument 
er såleis vurdert godt eigna for offentleg ettersyn. 
 
 

 

Vedlegg 

2021.01.30. Planføresegner.pdf 
2021.01.30. Plankart.pdf 
2021.01.30. Planomtale.pdf 
ROS-analyse.pdf 
2019.11.27. Naturfagleg utgreiing A.pdf 
2019.12.08. Gyteområde.pdf 
2020.12.15. Gyteområde.pdf 
Bilde frå Fiksdalselva.pdf 
Flomindeks-rapport_20.10.2020.pdf 
Lavvannsindeks-rapport_20.10.2020.pdf 
Naturbase faktaark.pdf 
NGU - Lausmassekart.pdf 
NVE - Opstadhornet.pdf 
Romsdalsfjorden+Del+2+Sjøbotn (1).pdf 
001 Søknad.pdf 
002  Planutvalet igangsettingsvedtak.pdf 
014 Uttale Fylkesmannen.pdf 
Prosess.pdf 

